
АЯПОВА Бахтыгуль Серкбаевна,
Зоя Космодемьянская атындағы №23 мектеп-лицейінің қазақ тілі мен әдебиеті пәні мұғалімі.
Шымкент қаласы

ҚАЗАҚТЫҢ БЕС АРЫСЫ

«Дулатов,Байтұрынов, Бөкейханов
Білемін бұл үш ердің айтпай жайын
Кешегі қара күнде болмап па еді,
Бірі күн, бір шолпан,бірі айым.
Солардан басқа кеше кім бар еді,
Қазақ үшін шам қылған жүрек майын»,-
деп олардың қазақ үшін шырылдап жүрген ерен ерліктерін суреттейдін.
Қазақ әдебиетінде өзінің терең мағыналы әрі халықтың мұң-мұқтажын туындылары арқылы өз үлестерін қосқан ақын-жазушылар көп.Халық арасында «Бес арыс» деген ұғым бар .Бұл кісілер қазақ әдебиетінің жанашырлары.Олар туралы біз не айта аламыз?
Сан ғасырлық даму жолдарын бастан кешірген, халқымыздың көркем шежіресі болған XX ғасырдағы әлеуметтік қозғалыстар ,төңкерістер қолма-қол әсер етті.Төңкеріс дәуіріндегі аса күрделі,өткір әлеуметтік тартысжағдайы кейбір жазушыларымызды абдыратты,қиялдың қия шатқалына әкеліп,тығырыққа тіреді,қуғынға салды,қалам ұстау түгілі ,тыныш өмір сүруге мүмкіндік бермеді,тіпті опат етті.Әдебиетке қазан төңкерісінен бұрын келген Шәкәрім Құдайбердіұлы,Ахмет Байтұрсынов,Міржақып Дулатов,Мағжан Жұмабаев,Жүсіпбек Аймауытов өнер айдынында ұзақ жүзе алмады,сан қилы қуғынға түсіп,ақыры бәрі де опат тапты.
Абайдан кейін біздің заманымызға дейін қазақтан туған білімді, талантты адамдардың ішінде аты мәләм бес адам атаусыз қалып ұмытылып бара жатты.Олар-Шәкәрім ,Ахмет,Мағжан,Міржақып,Жүсіпбек сынды қазақ арыстары еді.Аласапыран уақытта бұлар бойындағы бар ілім –білімдерін туған халқына беріп кетуге құмартты.Бірақ кейбір белсенділер олардың соңына шырақ алып түсті,қастығын істеп бақты.Тап тартысын біздің белсенділер тап мақсатынан гөрі өз мақсаттарына көбірек пайдаланды.Егер алып бесеу қатарға қосылғанда ,әдебиеттке олардың берері бұдан әлдеқайда көп болар еді.
Қазір уақыт өзгерді, қауым жаңарды,тарихымызға сынай қарап,дұрысын дұрыс,бұрысын бұрыс дейтін шақ жетті.Әрбір тарихи тұлға туралы сөз қозғағанда,ол өмір сүрген кезеңдегі қоғамдық-әлеуметтік жағдайлар саяси оқиғаларды мүмкіндігінше жан-жақты саралап,сабырлы салмақтамайынша  оны әділ бағалау қиын.Мұндай парасатты пайымның алғашқы әдемі үлгісін көрсеткен де –бес арыстың бірі еді.Мәселен Жүсіпбек Аймауытов «Мағжанның ақындығы туралы» мақаласын қараңыз.Бұл мақалада Мағжан өлеңдерінің тек пішіндік,көркемдік тұстарын талдап –таратумен ғана шектелсе,біз ақынның ақындық,адамдық болмысын жеткілікті таныр ма едік!Мақаланың құндылығы сонда—бір өкпесін патшалық Ресей ,екіншісі жергілікті үстем тап қысып,жаңа заманға жарты жаны әзер жеткен халықтың күрделі тағдыры мен сол кезеңде бірде үміт,бірде күдікпен күн кешкен ақын тағдырының мұнда қатар өріліп,қабаттаса көрінуінде. Революцияға дейінгі және одан кейінгі қазақ қауымының алғашқы қарлығаштарын осындый терең тұжырым тұрғысынан түсінудің кемшілігінен тарихымызды таразылауда күні кешеге дейін талай сорақылық пен солақайлыққа жол бергеніміз белгілі.Бес арыс халықтың азаттыңы мен тәуелсіздігі мәселесін жаңа үкімет саясатымен байлныстыра қарады. «Езілгендер мен қаналғандарды қатарға қосамыз,қоғамның қожасы етеміз» деген идеяға сеніп,қызмет етті.Сондықтан олар өздерінің қоғамдық қызметтерімен де,шығармашылық еңбектерімен де Қазақстандағы кеңестік құрылыс ісіне берілгендік танытты және батыл жырлаушылар болды.Сөйтіп,кеңестік әдебиеттің негізін салушылар ретінде тарихта қалды.

